«Кыргыз Республикасынын Социалдык фондунун 2023-жылга бюджети жана 2024-2025-жылдарга божомолу жөнүндө» Кыргыз Республикасынын Мыйзамынын долбооруна
НЕГИЗДЕМЕ-МААЛЫМКАТ
1. Максаты жана милдеттери
«Кыргыз Республикасынын Социалдык фондунун 2023-жылга бюджети жана 2024-2025-жылдарга божомолу жөнүндө» Кыргыз Республикасынын Мыйзамынын долбоору Кыргыз Республикасынын Бюджеттик кодексинин 76-беренесин ишке ашыруу максатында даярдалды.

Социалдык фонддун бюджетинин негизги параметрлерин бекитүү мыйзам долбоорунун милдети болуп саналат.
2. Баяндоочу бөлүк

2023-жылга Социалдык фонддун бюджетинин долбоору кирешелер боюнча 96 420 203,9 миң сом жана 2024-2025-жылдарга 120 763 832,9 миң сом жана 126 077 928,1 миң сом суммасында түзүлдү.
2023-жылы камсыздандыруу төгүмдөрүнүн түшүшү 50 751 231,8 миң сом суммасында пландалды.
Республикалык бюджеттен бөлүнгөн каражаттардын түшүшү 45 290 608,5 миң сом суммасында каралган.

Акциялар боюнча дивиденддерден, акча каражаттардын калдыгына эсептелген  пайыздардан, убактылуу бош акча каражаттарын жайгаштыруудан алынган кирешелердин, туумдар менен айыптардын жана башка булактардын эсебинен түшкөн башка кирешелер 378 363,6 миң сом суммасында болжолдонууда.

2023-жылга Социалдык фонддун чыгымдары 94 511 995,3 миң сом, 2024-2025-жылдарга 120 465 834,6 миң сом жана 125 966 340,6 миң сом суммасында пландалууда.

Пенсиялык фонддун чыгымдары 2023-жылы пенсиялык төлөмдөр, сөөк коюуга жөлөкпул, банктык тейлөө, пенсия жеткирүү, административдик чыгымдар боюнча керектөөлөрдүн эсебинен улам 87 407 611,2 миң сом суммасында аныкталды.

2023-жылга Социалдык фонддун бюджетинде пенсияларды жогорулатууга 8 441 069,0 миң сом көлөмүндө каражаттар каралды.

Сөөк коюуга жөлөкпулдарды төлөөгө 2023-жылы 440 000,0 миң сом суммасында каражат каралып жатат.

Пенсияларды жана жөлөкпулдарды төлөө боюнча кызматтар үчүн чыгымдар 2023-жылы 408 716,3 миң сом суммасында белгиленүүдө, пенсиялар жана жөлөкпулдар коммерциялык банктар аркылуу жана «Кыргыз почтасы» МИ филиалдары аркылуу төлөнөт.

Социалдык фонддун эсептерин тейлөөгө чыгымдар 17 187,8 миң сом суммасында белгиленүүдө.

2023-жылы Милдеттүү медициналык камсыздандыруу фондуна 3 644 215,7 миң сом багыттоо пландалууда.

Эмгекчилердин ден соолугун чыңдоо фондун каржылоо 452 849,0 миң сомду түзөт.
2023-жылы Мамлекеттик пенсиялык топтоо фондуна камсыздандыруу төгүмдөрүнүн түшүшү 3 007 319,4 миң сом суммасында белгиленүүдө.
Инвестициялоодон  түшкөн кирешелер 2023-жылы 3 908 441,2 миң сомду түзөт. Пенсиянын топтомо бөлүгүн төлөп берүү 2023-жылы 1 200 000,0 миң сом суммасында пландалууда.
2023-жылы бюджеттин профицити 1 908 208,6 миң сом суммасында белгиленүүдө.

3. Мүмкүн болгон социалдык, экономикалык, укуктук, укук коргоочулук, гендердик, экологиялык, коррупциялык кесепеттердин божомолу
Мыйзам долбоорунун кабыл алынышы социалдык, экономикалык, укуктук, укук коргоочулук, гендердик, экологиялык, коррупциялык кесепеттерге алып келбейт.

4. Коомдук талкуунун жыйынтыктары жөнүндө маалымат

«Кыргыз Республикасынын ченемдик укуктук актылары жөнүндө» Кыргыз Республикасынын Мыйзамынын 22-беренесине ылайык, Кыргыз Республикасынын Мыйзамынын долбоору коомдук талкуулоо үчүн Кыргыз Республикасынын Министрлер Кабинетинин расмий сайтында жайгаштырылат.
Андан тышкары, Кыргыз Республикасынын Өкмөтүнүн 2020-жылдын              17-августундагы № 377-р токтомуна ылайык, долбоор ченемдик укуктук актылардын долбоорлорун коомдук талкуулоонун бирдиктүү порталына жайгаштырылат.
5. Долбоордун мыйзамдарга шайкештигин талдоо
Мыйзам долбоорунда Конституцияга жана башка мыйзамдарга каршы келген ченемдер жок.

6. Каржылоо зарылдыгы жөнүндө маалымат

Мыйзам долбоорунун кабыл алынышы Кыргыз Республикасынын Бюджеттик кодексинин 37 жана 56-беренелерине ылайык 45 290 608,5 миң сом суммасында пландалган республикалык бюджеттен бөлүнгөн каражаттардан сырткары республикалык бюджеттен кошумча финансылык чыгымдарды талап кылбайт.

7. Жөнгө салуучулук таасирин талдоо жөнүндө маалымат

Мыйзам долбоору жөндөө таасирин талдоого жатпайт, анткени ишкердик ишин жөнгө салууга багытталган эмес.

